ინფორმაცია იაპონიის გრანტის შესახებ

2014 წლის 18 ივნისს „იაპონიის მთავრობასა და საქართველოს მთავრობას შორის 500,000,000 (ხუთასი მილიონი) იაპონური იენის ოდენობის არასაპროექტო გრანტის შესახებ“ ნოტების გაცვლის გზით ხელმოწერილი შეთანხმების თანახმად, 2014 წლის 28 ოქტომბერს საქართველოს მთავრობის სახელით საქართველოს შრომის, ჯანმრთელობისა და სოციალური დაცვის სამინისტროსა და იაპონიის საერთაშორისო თანამშრომლობის სისტემას (JICS) შორის გაფორმდა ხელშეკრულება იაპონიის არასაპროექტო საგრანტო დახმარების ფარგლებში შესყიდვის მომსახურების გაწევის თაობაზე იაპონური მოწინავე პროდუქციისა და მისის სისტემების (სამედიცინო აღჭურვილობა და კეთილდღეობის აპარატის პაკეტი) მოწოდების მიზნით. 

აღნიშნული ხელშეკრულების თანახმად, საქართველოს შრომის, ჯანმრთელობისა და სოციალური დაცვის სამინისტროს, როგორც გრანტის მიმღებ კომპეტენტურ უწყებას გადაეცა მაღალტექნოლოგიური სამადიცინო აპარატურა, პროექტში მონაწილე სამედიცინო დაწესებულებებისთვის შემდგომი გადაცემის მიზნით.

ს.ს. „უნივერსალური სამედიცინო ცენტრს“ გადაეცა:

1. 160 შრიანი კომპიუტერული ტომოგრაფი;

2. ულტრასონოგრაფიის  აპარატი (ბიოფსიის გადამწოდით)
3. ციფრული რენტგენის აპარატი, ფირის ილუმინატორით;
4. ქირურგიული მობილური C-arm სისტემა.
შპს „ქ. ბათუმის კლინიკურ რესპუბლიკურ საავადმყოფოს" გადაეცა:

1. 160 შრიანი კომპიუტერული ტომოგრაფი;

2. ულტრასონოგრაფიის აპარატი;

3. ციფრული რენტგენის აპარატი.
სსიპ სამედიცინო დახმარების ცენტრს გადაეცა:

136 ცალი დეფიბრილატორი მონიტორით.

იაპონიის მხარემ სამედიცინო აპარატურის შეძენა უზრუნველყო ორ ეტაპად გამოცხადებულ ტენდერში გამარჯვებული კორპორაციების („სირიუსი“ და „მარუბენი“) მეშვეობით. 

გრანტის ფარგლებში იაპონიის მხარემ უზრუნველყო შესაბამის სამედიცინო დაწესებულებებში აპარატურის მონტაჟი და ტრენინგების ჩატარება აპარატურის მოხმარების სპეციფიკაციების სწავლების მიზნით.
